
TÍÐINDI

flokkinum í Suðurstreymoy. 
Tað vil siga, at  eg havi havt 
kontakt við tey, sum fáast við 
politikk, sigur Johan Dahl.

Gott fólkatingsval
Sambandsflokkurin fekk eitt 
óvæntað gott val, tá ið fólka­
tingsval var í juni.

Flokkurin fekk Edmund 
Joensen valdan á Christians­
borg . Veljarakanningarnar  
hava eisini verið góðar síðani, 
men Johan Dahl, heldur at 
flokkurin eigur at ansa eftir og 
arbeiða hart til valið 31.august.

-Vit hava ov ofta sæð, at 
flokkar hava fingið góðar 
veljarakanningar – ja, so góðar, 
at veljararnir hava sagt, at 
flokkurin klárar seg og tey tí 
hava valt onkran annan flokk. 

Tað kann kosta ómetaliga dýrt, 
sigur Johan Dahl.

Sambandsflokkurin stend­
ur sum er rættuliga væl fyri til 
at koma í eina samgongu eftir 
valið – sjálvandi alt eftir, hvat 
valúrslitið verður.

Núverandi samgonguleiðar­
in, Aksel V. Johannesen, løg­
maður, hevur sagt, at fellur 
úrslitið soleiðis út, at sitandi 
samgonga framvegis hevur 
meirlutan, so er tað upplagt, at 
Javnaðarflokkurin, Tjóðveldi 
og Framsókn tosa saman fyrst, 
men hann dylur heldur ikki 
fyri, at eitt prát við Sambands­
flokkin eisini liggur frammar­
laga.

Javnaðarflokkurin og Sam­
bandsflokkurin hava ofta áður 
verið í samgongu saman.

-Tað er heldur ikki so løgið, 
tí Sambandsflokkurin er ein 
sosial liberalur flokkur, um­
framt at vit í mongum førum 
eru á linju við Javnaðarflokkin, 
tá ið tað snýr seg um við­
urskiftini millum Føroyar og 
Danmark. Ja,vit eru munandi 
tættari enn Tjóðveldi og Javn­
aðarflokkurin eru á tí økinum, 
sigur Johan Dahl.

Beint undan fólkatingsval­
inum kom fram ein greiður 
skilnaður millum Tjóðveldi og 
Javnaðarflokkin um júst hesi 
viðurskifti.

Meðan Tjóðvdeldi boðaði 
frá, at hetta fór at vera seinasta 
fólkatingsval, føroyingar 
luttóku í, staðfesti formaðurin 
í Javnaðarflokkinum, at Javn­
aðarflokkurin als ikki fór at 
yvirtaka mál, sum á nakran 
hátt skala vælferðina í Før­
oyum.

-Hetta hava vit alt hoyrt og 
vit eru ein ríkisfelagskaps­
flokkur, tann einasti fullhjartði 
flokkurin sum veruliga vil 
rikisfelagskapin. Men vit eru 
eisini ein modernaður flokkur, 
sum fegin vilja hava, at vit 

nýmótansgera viðurskiftini 
millum Føroyar og Danmark, 
sigur Johan Dahl.

Til komandi løgtingsval 
ganga nógvar sambandsat­
kvøður leysar. Edmund Joen­
sen stillar ikki uppaftur, tað 
ger Bjørn Kalsø heldur ikki og 
heldur ikki Magni Laksáfoss 
stillar upp hesaferð.

-Vit mugu hava greiðar
ætlanir fur samfelagið
Fyrrverandi landsstýrismaðurin hjá Sambandsflokkinum 
og núverandi valevni,vil hava greiðari ætlanir fyri, 
hvussu samfelagið skal skipast komandi árini

Árni Gregersen

-Vit mugu gera okkum greitt, 
hvussu vit skulu skipa før­
oyska samfelagið. Tað ber 
ikki til at halda fram við 
stuttskygdum hovsa-
loysnum.

So greitt setir Johan Dahl, 
valevni fyri 
Sambandsflokkin, støðuna 
upp, sum hon er í dag. Hann 
heldur fram:

-Vit mugu arbeiða við 10-
árra ætlanum, so vit alla 
tíðina vit, hvønn veg vit 
skulu fara. Vit mugu hava 
eina kós og ikki bara sigla 
sikk-sakk, sigur hann.

Fyrrverandi landsstýris­
maðurin fyri Sambands­
flokkin, sum ikki stillaði upp 
tll løgtingsvalið fyri fýra 
árum síðani, hevur arbeitt í 
vinnulívinum síðani tá

-At eg stilli uppaftur nú er 
tí, at eg vil vera við til at gera 
Føroyar til betri ssamfelag. 
Tað skal tað vera – ikki bert 
fyri vinnuna, men so 
sanniliga eisini fyri tey 
veikastu í samfelagnum. Vit 
mugu eisini minna fólk á, at 
vit eru ein sosial-liberalur 
flokkur, sum hevur eina 
sterka sosiala síðu, sigur 
Johan Dahl.

Tilfeingisgjøld
Tað var meðan Johan Dahl 
var landsstýrismaður, at vit 
fyrstu ferð fingu 
tilfeingisgjøld á fiskivinnuna  
og tøkugjøld frá alivinnuni.

-Í mínum høvdi er tað upp­
lagt, at tey, sum fáa framíhjá­

rættindi í samfelagnum , 
eisini skulu gjalda eitt sindur 
fyri tað. Hetta er neyðugt 
skulu vit framvegis hava eitt 
vælferðarsamfelag, sum 
loysir tær tungu 
uppgávurnar í samfelagnum, 
sigur hann.

Sitandi samgonga hevur 
sagt, at gjøldini frá fiskivinn­
uni og frá alivinnuni geva 
landskassanum einar 300 
milljónir krónur um árið.

Ein annar spurningur, sum 
hevur verið uppi at venda 
fleiri ferðir, er, hvussu nógvar 
kommunur vit skulu hava í 
Føroyum.

-Vit hava lagt so stórar 
byrðar á kommunurnar – 
bæði fíggjarligar og 
arbeiðsbyrðar, at neyðugt er, 
at kommunurnar eru størri 
eindir enn vit hava kent 
higartil, sigur Johan Dahl.

Hann leggur afturat, at tað 
gongur ov seint hjá kommun­
unum sjálvar at finna saman 
til størri eindir,, so okkurt má 
gerast, sum setir meira ferð á 
tað virksemið.

Johan Dahl hevur sitið 
sum landsstýrismaður við 
vinnumálum og 
fiskivinnumálum. Hann ber 
orð fyri at vera ein persónur, 
sum fær ting at henda.

Tá ið avgerðirnar vóru 
tiknar, so syrgdi hann fyri, at 
tær eisini vóru 
gjøgnumførdar sum skjótast.

-Eg haldi sjálvur, at tað 
hevur alstóran týdning, at 
tingini henda skjótt, tá ið 
avgerðirnar eru tiknar. Tá 
gevur tað onga meining at 
draga tingini longur út. Tá 

ræður um at fáa tey avgreidd, 
sigur hann.

Í  sínari tíð sum lands­
stýrismaður innførdi hann 
tilfeingisgjøld. Hann syrgdi 
fyri, at Atlantsflog aftur bleiv 
eitt alment partafelag, sum 
hevur sum høvuðsuppgávu 
at røkja flúgvingina millum 
Føroyar og útheimin. Eisini 
var tað við honum sum 
landsstýrismanni  at   
leingingin av flogvøllinum og 
bygging av nyggjum term­
inali blivu framd .

Tað var eisini Johan Dahl, 
sum syrgdi fyri, at Norrøna 
framvegis er á føroyskum 
hondum og hann setti spakan 
í fyri talildu Føroyum eins og 
fleiri onnur størri økir.

-Eg var eisini við til at fáa 
gongd á ferðavinnuna við 
Visit Faroe Islands. Ein 
verkætlan, sum hevur virkað 
serliga væl og sum hevur 
skapt nógv arbeið hesi seinnu 
árini. Vit eiga at minnst til, at 
talan er um onnur sløg av 
arbeiðsplássum, sum ung 
fólk tíma væl at arbeiða í, 
leggur hann afturat..

Johan Dahl ivast heldur 
ikki í , at so skjótt vit eru 
komin eitt sindur fram á leið 
við talgildu Føroyum, so fer 
hetta eisini at geva ein hóp av 
nýggjum arbeiðsplásum 
afturat.

-Talan er um vitanarstørv 
og  hátøknilig arbeiðspláss, 
sum fara at draga ungar før­
oyingar til Føroyar aftur at 
arbeiða, sigur fyrrverandi 
landsstýrismaðurin, sum 
altso nú stillar uppaftur fyri 
Sambandsflokkin


